Nafarroako Parlamentuko Mahaiak, 2013ko otsailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan Carlos Longás García jaunak aurkeztutako galdera, 2013rako aurrekontuen proiektuan aurreikusita zeuden eta luzatutako aurrekontuetan jaso ezin izan diren gaiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

GALDERAREN TESTUA

Nafarroa Bai parlamentu-taldeko foru parlamentari Juan Carlos Longás Garcíak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Ekonomia, Ogasun, Industria eta Enpleguko kontseilari Goicoechea andreak Batzordean ahoz erantzun dezan.

Ekonomia, Ogasun, Industria eta Enplegu Batzordean 2013ko urtarrilaren 30ean egindako agerraldian, kontseilariak birritan esan zuen, aurrekontu-luzapena dela-eta, horren eraginez “badirela aurrera eraman ahal izanen ez ditugun zenbait gai, 2013ko proiektuan ageri zirenak”. Huts egindako proiektuaren eta aurrekontu luzatuaren arteko antzekotasuna agerikoa denez eta gai horiek zeintzuk diren jakitea zaila denez, hauxe jakin nahi dugu:

2013rako aurrekontu proiektuan aurreikusitako zer gai ezin izan dira jorratu aurrekontu luzatuan?

